      Prijedlog
Na osnovu člana 17. Zakona o Vijeću ministara Bosne i Hercegovine („Službeni glasnik BiH“, br. 30/03, 42/03, 81/06, 76/07, 81/07, 94/07 i 24/08), Vijeće ministara Bosne i Hercegovine, na ____ sjednici, održanoj __________ godine, donijelo je
O D L U K U

o dopuni Odluke o usvajanju Strateškog okvira za reformu javne uprave u Bosni i Hercegovini 2018 – 2022.
Član 1.

U Odluci o usvajanju Strateškog okvira za reformu javne uprave u Bosni i Hercegovini 2018 – 2022. („Službeni glasnik BiH“ broj 85/18), iza člana 2. dodaje se novi član 2a. koji glasi: 

„Član 2a.
                                        (Period važenja i pomjeranje rokova)

(1) Period važenja Strateškog okvira za reformu javne uprave u Bosni i Hercegovini 2018-2022. produžava se do 2027. godine. 

(2) Rokovi navedeni u Strateškom okviru za reformu javne uprave u Bosni i Hercegovini 2018-2022. pomjeraju se za pet godina.“
Član 2.

Ova Odluka stupa na snagu danom donošenja i objavljuje se u "Službenom glasniku BiH“.  

VM broj ______/22                                                                       PREDSJEDAVAJUĆI
_____________  godine                                                                 Vijeća ministara BiH 
           Sarajevo 
                                                                                                           Dr. Zoran Tegeltija
Obrazloženje

I - PRAVNI OSNOV

Pravni osnov Odluke sadržan je u članu 17. Zakona o Vijeću ministara Bosne i Hercegovine (“Službeni glasnik BiH”, broj 30/03, 42/03, 81/06, 76/07, 81/07, 94/07 i 24/08). 

II – RAZLOZI DONOŠENJA
Uzimajući u obzir skori istek Strateškog okvir za reformu javne uprave 2018-2022, kao i skromne rezultate ostvarene u periodu 2021-2022. razmatrane su dvije opcije, odnosno da li da se produži period važenja postojećeg Strateškog okvira za reformu javne uprave 2018-2022. ili da se izradi novi strateški okvir (strategija i provedbeni dokument) za naredni srednjoročni period. 

Prilikom razmatranja opcije pripreme nove strategije u odnosu na opciju produžetka roka važenja postojećih dokumenata, uzeto je u obzir između ostalog i sljedeće: nedovoljna podrška procesu reforme javne uprave; vrijeme potrebno za pripremu nove strategije, uzimajući u obzir dug period izrade, usaglašavanja i usvajanja Strateškog okvira za reformu javne uprave 2018-2022. i pratećeg plana; niska stopa ostvarenja zacrtanih indikatora; činjenica da su brojni zahtjevi procesa pridruživanja obuhvaćeni Principima javne uprave ugrađeni u Strateški okvir 2018-2022. i prateći Akcioni plan koji još nisu implementirani. 
Izvještaj o Bosni i Hercegovini za 2021
 prepoznao je da je postignut „određeni napredak“ u provođenju ključnog prioriteta 14 iz Mišljenja usvajanjem Akcionog plana za reformu javne uprave, ali je ukazao na izazove u efikasnoj provedbi Akcionog plana. Izvještaj navodi da je „u  junu 2020. godine, Vlada RS usvojila cjelodržavni Strateški okvir za reformu javne uprave 2018-2022 i do kraja 2020. godine, svi nivoi vlasti su usvojili odgovarajući Akcioni plan RJU 2020-2022. Sistematska provedba Akcionog plana RJU se suočila sa kašnjenjima i vremenski okvir strategije i akcionog plana se treba produžiti“. 

Imajući u vidu sve naprijed navedeno, predložena je prva opcija, odnosno produženje perioda važenja postojećeg Strateškog okvira i pratećeg Akcionog plana, te u skladu s tim i rokova koji su navedeni u ovim dokumentima.

Uzimajući u obzir nalaze iz EC izvještaja, koordinatori za reformu javne uprave na sastanku održanom 14.06.2022.godine su podržali prijedlog da se period važenja Strateškog okvira za reformu javne uprave u Bosni i Hercegovini 2018-2022. produži do 2027. godine, kao i da se rokovi navedeni u Strateškom okviru za reformu javne uprave u Bosni i Hercegovini 2018-2022. pomjere za pet godina. 
Dodatno, koordinatori za reformu javne uprave su podržali prijedlog da se period važenja Akcionog plana za reformu javne uprave produži do 2027. godine, kao i da se rokovi za realizaciju aktivnosti navedenih u Akcionom planu za reformu javne uprave linearno pomjeraju za pet godina.

III – OBRAZLOŽENJE PREDLOŽENIH RJEŠENJA
U članu 1. Odluke predlaže se da se u Odluci o usvajanju Strateškog okvira za reformu javne uprave u Bosni i Hercegovini 2018 – 2022. („Službeni glasnik BiH“ broj 85/18), iza člana 2. doda novi član 2a. kojim je definisano da se period važenja Strateškog okvira za reformu javne uprave u Bosni i Hercegovini 2018-2022. produžava se do 2027. godine, te da se rokovi navedeni u Strateškom okviru za reformu javne uprave u Bosni i Hercegovini 2018-2022. pomjeraju za pet godina.
U članu 2. Odluke navodi se da ova Odluka stupa na snagu danom donošenja, te da se objavljuje u Službenom glasniku Bosne i Hercegovine.
IV – PROVEDBENI MEHANIZAM I NAČIN OSIGURANJA POŠTIVANJA PROPISA

Provedbeni mehanizam u osnovnim konturama već je naznačen u usvojenom Strateškom okviru za reformu javne uprave 2018-2022. Akcionim planom za reformu javne uprave definisane su institucije koje su nadležne za implementaciju aktivnosti. Odredbama prijedloga Zajedničke Platforme o principima i načinu implementacije reforme javne uprave ovaj mehanizam je detaljno razrađen tako što su jasno definirane strukture potrebne za provedbu mjera iz akcionog plana, obim njihovih ovlasti i odgovornosti, te utvrđeni osnovni mehanizmi saradnje i koordinacije procesa. 
V – POTREBNA FINANSIJSKA SREDSTVA

Uz obrazloženje će Ministarstvu finansija i trezora BiH biti priložena dva primjerka potpisanog i opečaćenog Obrasca 2a (obrazac o fiskalnoj procjeni uticaja). 

VI – KONSULTACIJE VOĐENE U PROCESU IZRADE

Ured koordinatora je o ovom prijedlogu obavio konsultacije sa koordinatorima entiteta i Brčko distrikta BiH, te je dogovoreno da koordinatori svako na svom nivou vlasti pokrenu proceduru produženja važenja Strateškog okvira i rokova koji su navedeni u Strateškom okviru, uzimajući u obzir da su Strateški okvir za reformu javne uprave u Bosni i Hercegovini 2018-2022. usvojile i vlade entiteta/Brčko distrikta BiH.  

U skladu sa Pravilima za konsultacije u izradi pravnih propisa („Službeni glasnik BiH“ broj 5/17) Ured koordinatora će provesti i minimalne javne konsultacije.

